
				এই পাতাটির মুদ্রণ সংশোধন করা প্রয়োজন। 
শ্ৰীকান্ত &
আবার বছর-দশোক বেশী হওয়াও বিচিত্র নয়। খর্বাকৃতি রোগ গড়ন, গায়ের রং-টা খুব কালো নয় বটে, কিন্তু মুখের নীচের দিকটা যেমন অস্বাভাবিক রকমের ছোট, চোখের ভ্রন্ধ দুটোও তেমনি অস্বাভাবিক রকমের দৈর্ঘ্যে-প্ৰস্থে বিস্তীর্ণ। বস্তুতঃ এত বড় ঘন মোটা ভুরু যে মানুষের হয়, ইতিপূর্বে এ জ্ঞান আমার ছিল না, দূর হইতে সন্দেহ হইয়াছিল, হয়ত প্ৰকৃতির কোন হাস্যকর খেয়ালে একজোড়া মোটা গোফ ঠোঁটের বদলে লোকটার কপালে গজাইয়াছে। গলা-জোড়া মোটা তুলসীর মালা, পোষাক-পরিচ্ছদও অনেকটা বৈষ্ণবদের মতো, কিন্তু যেমন ময়লা তেমনি জীর্ণ।
মশাই ?
থমকিয়া দাড়াইয়া বলিলাম, আজ্ঞা করুন।
আপনি এখানে কবে এসেছেন শুনতে পারি কি ?
পারেন। এসেছি কাল বৈকালে ।
রাত্তিরে আখড়াতে ছিলেন বুঝি ?
ই, ছিলাম ।
Ve !
মিনিটখানেক নীরবে কাটিল। পা বাড়াইবার চেষ্টা করিতে লোকটা বলিল, আপনি ত বোষ্টম নয়,-ভদ্রলোক-আখড়ার মধ্যে আপনাকে থাকতে দিলে যে !
বলিলাম, সে খবর তারাই জানেন । তঁদের জিজ্ঞাসা করবেন।
ওঃ ! কমলিলতা থাকতে বললে বুঝি ?
凌 !
ওঃ ! জানেন ওর আসল নাম কি ? উষাঙ্গিনী। বাড়ী সিলেটে, কিন্তু দেখায় যেন ও কলকাতার মেয়েমানুষ। আমার বাড়ীও সিলেটে। গায়ের নাম মামুদপুর। শুনবেন ওর স্বভাবচরিত্র ?
বলিলাম, না। কিন্তু লোকটার ভাবগতিক দেখিয়া এবার সত্যই

